
‘নিঃসঙ্গ নক্ষত্র’ উপন্যাসটির রচয়িতা হলেন ‘সাদাত হোসাইন’। বর্তমান সময়ের অত্যন্ত জনপ্রিয় একজন লেখক হলেন সাদাত হোসাইন। নিজের অসাধারণ লেখনীর মাধ্যমে অতি অল্প সময়ে বাংলাদেশের সাহিত্য জগতে নিজের একটি স্থায়ী জায়গা করে নিয়েছেন এই লেখক।

সহজ-প্রাঞ্জল ভাষার ব্যবহার ও সুন্দর উপস্থাপনার ধরণ তার লেখাগুলোকে নিয়ে গেছে অন্যরকম এক উচ্চতায়। মানুষের জীবনের প্রত্যেকটি বিষয়কে এই লেখক তার লেখনীতে ধরণ করেন অতি চমৎকারভাবে। প্রত্যেকটি ঘটনার সাথে প্রত্যেকটি ঘটনার সংযোগ স্থাপন করেন অতি সুচারুভাবে।

আরেকটি বিষয় হলো সাদাত হোসাইন হঠাৎ করেই যেকোন ঘটনার মোড় ঘুরিয়ে দিয়ে গল্পে চমকের সৃষ্টি করতে পারেন অতি সহজেই আর এই মোড় ঘুরানোর বিষয়টি আকস্মিক হলেও সেটি খাপছাড়া মনে হয় না কোন পাঠকের কাছে। নিঃসঙ্গ নক্ষত্র উপন্যাসটি প্রথম প্রকাশিত হয়েছিল ২০১৮ সালের বইমেলায় এবং বইটির প্রকাশনা সংস্থা ছিল ‘ভাষাচিত্র’।

উপন্যাসটির মূল পটভূমি গড়ে উঠেছে একটি তরুণীকে কেন্দ্র করে। কিছু কিছু মানুষের জীবনে দুর্গতি তার পিছু ছাড়ে না। কোন না কোনভাবে অমঙ্গল তাদের সাথে সর্বদা থেকে যায়। গল্পটি হলো সে রকম একটি গল্প। উপন্যাসের গল্প কোন একটি মাত্র ধাঁচে সীমাবদ্ধ রাখা হয়নি।






জীবনের দুঃখ-দুর্দশা, ভালোবাসা, কর্তব্য সবকিছু নিয়ে এই উপন্যাসটি গড়ে তোলা হয়েছে নিপুণভাবে। উপন্যাসের মূল চরিত্র হলো অণু নামের একটি মেয়ে। সে তার পরিবারের বড় সন্তান, চাকরি করে একটি এনজিও তে। এই চাকরির মাধ্যমে পরিবারের দেখাশোনা করে সে। তার একটি ছোট ভাই আছে অয়ন।

অয়ন কতদিন পৃথিবীতে বাঁচবে তার কোন নিশ্চয়তা নেই, সে এক দুরারোগ্য ব্যধিতে আক্রান্ত। এভাবে কাহিনী সামনের দিকে আগাতে থাকে এবং হঠাৎ একদিন অয়ন মারা যায়। অয়নের মারা যাওয়াটা এতোটাই আকস্মিক ছিলো যে পাঠকদের রীতিমতো হিমশিম খেতে হয়।

এসময় অণুর মা ভেঙে পড়লে সে তাকে স্বান্তনা দেয়ার চেষ্টা করে এবং পরিস্থিতি নিয়ন্ত্রণে রাখার চেষ্টা করে। কিন্তু হঠাৎ একদিন তার মাও মারা যায়। এসবের পর অণু বাসা ছেড়ে দিয়ে হোটেলে উঠবে বলে মনস্থির করে। এরপর অণু তার চাকরি ছেড়ে দিয়ে নতুন চাকরির খোঁজ করতে থাকে।

এসময়ে সে তার চাকরির জন্য এক বান্ধবীর স্বামীর শরণাপন্ন হলে, তার বন্ধবীর সাথে তার সম্পর্ক নষ্ট হয়ে যায়। এরপর অণুর জীবনে নতুন দুঃখের দামামা নিয়ে হাজির হয় বড় বোনের স্বামী শামীম। হঠাৎ করে শামীম আবার তার স্ত্রীকে রেখে চলে যায়।






এসবের মধ্যে যখন অণুর মনে হচ্ছিলো তার জীবনে আর কোন দিনই সুখ আসবে না এমন সময়ে গল্পে হাজির হয় হাসান। হাসানের সাথে অণুর অন্তরঙ্গতা বৃদ্ধি পায়। কিন্তু হাসান কী অণুর জীবনে স্থায়ী হয়েছিল? তা জানতে হলে পড়তে হবে বইটি। অসম্ভব সুন্দর একটি উপন্যাস মাত্র একটি চরিত্রকে কেন্দ্র করে এতো ভালো গল্প তৈরি করা আসলেই প্রশংসা পাওয়ার যোগ্য।

